
Ախթալայի եկեղեցու ավագ խորանի որմնանկարներր կոմպոզիցիոն առումով եռա
մաս են, եւ յուրաքանչյուր շարքր մյուսից բաժանվում է գունային եզրագծի գոտիով:

Վերին շարքում Վլախերյան Տիրամայրն է1: Երկրորդ շարքում Ս. Հաղորդությունն 
է, որր միաժամանակ ներկայացված է թե'հացով եւ թե'գինով կատարվելիս, ուր Քրիստոս 
Պետրոս առաքյալի խմբին հաց է բաշխում, իսկ Պողոս առաքյալի գլխավորած խմբին' 
գինով հաղորդության սկիհր տալիս: Կոմպոզիցիայի երրորդ շարքն իր հերթին երկշար է, 
ուր պատկերված են առաքյալներն ու սրբերր:

Վերին շարքում' կենտրոնական լուսամուտների երկու պատուհանախորշերից ձախ 
Հակոբոս Տյառնեղբայրն է, իսկ աջ կողմում Ս. Սեղբեստրոս Հայրապետր: Այս շարքի 
աջ կողմում' Սեղբեստրոսից դեպ աջ, Հովհան Ոսկեբերանն է: Այս շարքում են նաեւ Ս. 
Կիպրիանոսն ու Ս. Ամբրոսիոսր: Մյուս պատկերներր մեծապես վնասված են եղել արդեն 
Կիրիոն եպիսկոպոսի' Ախթալայի վանական համալիրի պատմությանր, ճարտարապե
տությանն ու որմնանկարներին նվիրված աշխատանքր գրելիս2: Նրանում ներկայաց
ված է եկեղեցու որմնանկարների վիճակր Ի դարասկզբին: Ուստի թեԲ նրա եւ թեԲ Մու
րա վյովի' 1830-ական թվականներին կատարած նկարագրություններն3 այս որմնան
կարների համար սկզբնաղբյուրի արժեք ունեն թե' կոմպոզիցիոն առումով եւ թե' անգամ 
յուրաքանչյուր որմնանկարի հորինվածքի տեսանկյունից:

Կիրիոն եպիսկոպոսր գրում է, որ այս շարքում հազիվ նշմարվում են եւս հինգ սրբեր. 
նրանց մեջտեղում գտնվող պատկերր հազիվ րնթեռնելի մակագրություն ունի՝ Ս. Աթա- 
նաս, իսկ մյուսների մակագրություններր ջնջվել են4:

Կենտրոնական պատուհանի ձախ կողմում՝ Հակոբոս Տյառնեղբորից ձախ, Ս. Բար- 
սեղ Մեծն է, ապա գալիս են Ս. Սեվերկիոսր, Ս. Վլասր, Ս. Գրիգոր Աստվածաբանն ու 
եւս երկու սրբեր, որոնց պատկերներր Կիրիոնի ժամանակ արդեն ջնջված են եղել, եւ որմ
նանկարի սվաղի հազիվ նշմարելի հետքերն են մնացել:

Երկրորդ շարքում' վերեւի կենտրոնական պատուհանից ձախ, Ս. Կղեմես Հռոմեա
ցին է, ապա գալիս են Մծբնա Ս. Հակոբ Հայրապետր, Գրիգոր Սքանչելագործր, Կյուրեղ 
Ալեքսանդրացին, Ս. Եւսեբիոսր: Այս շարքում եւս եզրային պատկերներր Կիրիոնի ժա
մանակ ջնջված են եղել: Նա գրում է, որ վեցերորդ ֆիգուրր գրեթե ջնջվել է եւ ոչ տարբե-

1 Վլախերյան Տիրամոր մասին տե՛՛ս Н. Л. Кондакова , Иконография Богоматери, том 2-ой, 
Петроград,1915, էջ 55-61:

2 Տե՛՛ս Епископ Кирион, Ахтапьский монастырь, Тбилиси, 2005. (Կիրիոն):
3 Տե՛՛ս Н. Муравев, Грузия и Армения, Тифлис, 1838, էջ 322, (Մ ուրա վյով):
4 Տե՛՛ս Կ իրիոն, նշվ. աշխ., էջ 53:

րակելի մի սիլուետ է: Նրան հաջորդող 7-րդ, 8-րդ եւ 9-րդ պատկերները նույնպես գրեթե 
չեն երեւում, եւ չի պահպանվել որմնանկարների այդ հատվածների սվաղը:

Այս երկրորդ շարքում' դեպի աջ, գտնվում է Գրիգոր Լուսավորչի պատկերը' «Ս. 
Գրիգոր Լուսավորիչ Մեծ Հայքի» հունարեն եւ «Ս. Գրիգոր Պարթելի (Պարթեւ)» վրացե
րեն մակագրությամբ:

Լուսավորչին հաջորդում են Ս. Գերմանը, Ամփիլոքոս Իկոնացին, Ս. Գրիգոր Ակռա- 
կանդացին' վրացերեն վնասված եւ հունարեն «Ս. Գրիգոր Ակրականդացի եպիսկոպոս» 
մակագրություններով: Այնուհետեւ գալիս է Պավել անունով մի սուրբ, ում անվան վրացե
րեն մակագրությունից, ինչպես գրում է Կիրիոնը, մնացել է միայն սուրբ բառը, իսկ մնաց
յալը վնասվել է: Նրան հաջորդում է Թադեոս Թեսաղոնիկեցին: 7 -րդ ֆիգուրի համար 
Կիրիոնը գրում է, որ այն գրեթե ջնջված է, գլխի մի մասն է միայն երեւում եւ հունարեն 
մակագրությունից մի հատված, ուր կարդացվում է սուրբ բառը: Հաջորդ երկու ֆիգուրնե
րը, որ պետք է լինեին այդ հատվածում, ջնջվել են5:

Բոլոր այս սրբերն ու առաքյալները պատկերված են կամ Ավետարանը վեր պահած 
եւ կամ' աջ ձեռքով օրհնության դիրքով: Մուրավյովը սրբերի' նման դիրքով պատկեր
ման մասին գրում է. «Սրտաշարժ է կանգնել այսպիսի աստվածահաճո սրբերի դասի դի
մաց, որոնք ասես մեր հետ եւ մեր համար են աղոթում Տիրոջ գահի առջեւ»6:

Մուրավյովը, թեեւ ոչ առանց շարքերի եւ հերթականության մատնանշման, թվար
կում է խորանի որմնանկարներում պատկերված հետեւյալ սրբերին. «Տիմոթեոս առաք
յալ, Ակակիոս, Դիոնիսիոս Արեոպագացի, Եւսեբիոս Սամոսատցի, Կյուրեղ Երուսաղե- 
մացի, Հակոբ Մծբնեցի, Աթանաս Մեծ, մյուս Կյուրեղ, Ամփիլոքոս Իկոնացի, Գրիգոր 
Ակրականդացի, Թադեոս Թեսաղոնիկեցի, Պողոս Ցարեգրադցի, Պետրոս Ալեքսանդ- 
րացի եւ էլի մի քանի հոգի»7:

Թվարկված այս շարքից Կիրիոնը հիշում է Եւսեբիոսին, ում Մուրավյովն անվանում է 
Սամոսատցի, սակայն առավել հավանական է, որ Կեսարացին է: Որմնանկարում պատ
կերված Եւսեբիոսին Կեսարացի է համարում նաեւ Ա. Լիդովը, անգամ չքննարկելով այն 
հարցը, թե այստեղ որ Եւսեբիոսն է պատկերված8:

Հակոբ Մծբնա Հայրապետին հիշատակում են թե' Մուրավյովը, եւ թե' Կիրիոնը: 
Աթանասի համար Կիրիոնը, ինչպես ասացինք, գրում է, որ նա հազիվ ընթեռնելի «Ս. 
Աթանաս» մակագրությունն ունի: Մուրավյովը, սակայն, նրա համար անվերապահորեն 
գրում է Աթանաս Մեծ:

Մուրավյովը հիշում է թե'Կյուրեղ Երուսաղեմացուն եւ թե'Ալեքսանդրացուն' վերջի
նիս անվանելով մյուս Կյուրեղ: Կիրիոնը, սակայն, հիշում է միայն Կյուրեղ Ալեքսանդրա- 
ցուն: Ամփիլոքոս Իկոնացուն, Գրիգոր Ակրականդացուն եւ Թադեոս Թեսաղոնիկեցուն 
հիշում են երկուսն էլ:

5 Տե՛՛ս անդ, էջ 54:
6 Մ ուրա վյով , էջ 328:
7 Անդ, էջ 328:
8 Տե՛՛ս А. Лидов , Росписи Ахталы и искусство армян-халкедоников. Из истории древнего мира 

средневековья (сборник статей), Москва, 1986, էջ 126, (Լիդով):

Թե' Մուրավյովր եւ թե' Կիրիոնր հիշում են Պողոս անունով մի սրբի: Կիրիոնր, ինչ
պես ասացինք, գրում է, որ պահպանվել է նրա մակագրության միայն Պողոս անունր: 
Մուրավյովր, սակայն, այս Պողոսին անվանում է Պողոս Ցարեգրադցի: Կիրիոնր, որ իր 
նկարագրությունում չի հիշում Մուրավյովի հիշատակած այն մակագրություններդ որոնք 
վերաբերում են Տիմոթեոս առաքյալին, Ակակիոսին, Դիոնիսիոս Արեոպագացուն, Կյու- 
րեղ Երուսաղեմացուն ու Պետրոս Ալեքսանդրացուն, պետք է բացատրել եւ նրանով, որ 
Կիրիոնի ժամանակ այդ մակագրություններն արդեն ջնջված են եղել, իսկ Մուրավյովի 
ժամանակ' դեռեւս պահպանված, որով Մուրավյովի այս նկարագրությունր բեմի որմ
նանկարների համար, ինչպես ասացինք, ձեռք է բերում սկզբնաղբյուրի արժեք:

Այսպիով' տարբեր աղբյուրների համադրմամբ տեսնում ենք, որ խորանի որմնան
կարների պատկերաշարում անվանապես հիշվում են 25 սրբեր եւ եկեղեցականներ: 
Դեռեւս Մուրավյովր նշել է, որ սրբերի այս շարքում եկեղեցական հերթականությունր 
պահպանված չէ, այսինքն' այն չի համապատասխանում Ուղղափառ Եկեղեցու Իկոնոս- 
տասի կանոնին9:

Նման բարձրարվեստ որմնանկարներում, որոնք, րստ Լիդովի10, կատարել է բյու- 
զանդական միջավայրում ձեւավորված եւ բյուզանդական կանոններին քաջագիտակ 
նկարիչր, այսպիսի անհամապատասխանությունր չէր կարող լինել նկարչի չիմացութ
յան արդյունք: Հակառակր, այն խստորեն կշռադատված ու ժամանակի եկեղեցաքաղա- 
քական իրավիճակով պայմանավորված մի ծրագիր էր' Հայոց, Վրաց, Բյուզանդական 
ու Հռոմեական եկեղեցիների սրբերի մեկտեղմամբ: Վերջինիս նպատակն էր մի կողմից 
ցույց տալ հայ քաղկեդոնիկների կապր հայ եկեղեցական ավանդույթի հետ, եւ մյուս 
կողմից նրանց' Բյուզանդական Եկեղեցու մաս կազմելր, ինչպես նաեւ Հռոմից ունեցած 
որոշակի ակնկալիքներր: Այս նպատակով հիմնականում, ասես, րնտրված են Եկեղեցու 
հատկապես այն հայրերր, ովքեր առավել մեծ համարում ունեն հիշյալ բոլոր եկեղեցինե
րում: Առավել մեծ րնդհանրականություն ունի սրբերի վերին պատկերաշարր, ուր ներկա
յացվող 11 սրբերից 10-ր նաեւ Հայոց Եկեղեցու տոնելի սրբեր են, իսկ մեկը Միլանի Ս. 
Ամբրոսիոս եպիսկոպոսր, որ Հռոմեական եւ Բյուզանդական Եկեղեցու սրբերից է, թեեւ 
չի հիշվում Հայոց Տոնացույցում, սակայն հիշվում է Հայսմավուրքում' դեկտեմբերի 12-ի 
ներքո11:

Այժմ համապատասխան քննությամբ ներկայացնենք վերին շարքի աջ եւ ձախ կող
մերի որմնանկարներում պատկերված սրբերին: Նրանք երկու խմբի են բաժանվում' խո
րանի վրա բացվող պատուհանի աջ ու ձախ կողմերում գտնվելով: Խորանի այս պատու
հանի երկու պատուհանախորշերին, ինչպես ասացինք, պատկերված են ձախ կողմում' 
Հակոբոս Տյառնեղբայրր, իսկաջում' ՀռոմիՍ. Սեղբեստրոս Հայրապետր: Նրանք կենտ
րոնական դիրքերում, ասես, գլխավորում են սրբերի երկու շարքերր: Առանցքային այս

9 Տե՛՛ս Մ ուրա վյով , էջ 328:
10 Տես Ա. Լիդով, էջ 124:
11 Տես «Դեկտեմբերի ԺԲ, Վարք եւ յիշատակ երանելոյն Ամբրոսիոսի». «Յայսմաւուրք», Կ. Պոլիս, 1730, էջ 

240:

երկու տեղերում հիշյալ 25 սրբերից հենց նրանց պատկերելր դարձյալ պայմանավորված 
է ողջ պատկերաշարի եկեղեցագաղափարական րեդհաեուր ուղղվածությամբ:

Առաքյալներից հենց Հակոբոս Տյառնեղբորր պատկերելր կրկնակի է իմաստա
վորվում այստեղ' թե' հոգեւոր-եկեղեցական եւ թե' ազգային-քաղաքական առումներով: 
Հոգեւոր եկեղեցական առումով այն դառնում է Առաքյալների հաղորդության ուղղա
կի շարունակությունր' գտնվելով այս որմնանկարի անմիջապես ներքեւում: Ասում ենք 
ուղղակիորեն, որովհետեւ Հակոբոսր Տյառնեղբայր է անվանվում, քանի որ Քրիստոսի 
ազգականն էր: Պողոս առաքյալր Գաղատացիներին ուղղած թղթում գրում է. «Հակոբո- 
սից' Տիրոջ եղբորից » (Գաղատ. Ա 19), որի պատճառով, Խորհրդավոր րնթրիքի մանրան
կարներում, Հակոբոսր շեշտված ձեւով Քրիստոսի նման է պատկերվում' որպես Տյառ
նեղբայր: Հետեւաբար' Առաքյալների հաղորդության պատկերի ներքեւում գտնվող 
շարքում, Հակոբոսր վերին պատկերի շունչն է փոխանցում սրբերի հիշյալ դասին:

Ազգային առումով եւս մեծ խորհուրդ ունի հատկապես Հակոբոսին պատկերելր 
հետեւյալ պատճառով: Համաձայն եկեղեցական ավանդության' Երուսաղեմի Սրբոց 
Հակոբյանց հայոց վանքր կառուցվել է Տյառնեղբոր տան տեղում, ուր եւ ամփոփված 
է նաեւ նրա մարմինր: Դարձյալ եկեղեցական ավանդությամբ ասվում է, որ այստեղ է 
ամփոփված նաեւ Հովհաննես Ավետարանչի եղբոր' Հակոբոս առաքյալի գլուխր, որի 
համար այս վանքն անվանվում է Սրբոց Հակոբյանց (Սուրբ Հակոբների):

Այսպիսով' Հակոբոս Տյառնեղբոր անունր սերտորեն կապվում է հայ եկեղեցական 
ավանդույթին: Կարծում ենք այս պատճառով է, որ առաքյալներից հենց Հակոբոսն է 
րնտրվել եւ պատկերվել սրբերի երկշար պատկերների կենտրոնական դիրքում:

Արդեն ուղղակիորեն' ազգային-եկեղեցական միջավայրի թելադրանքով է պայմա
նավորված Հռոմի Ս. Սեղբեստրոս Հայրապետի պատկերումր կենտրոնական այս լու
սամուտի աջ պատուհանախորշին: Թե ինչու է նա այստեղ պատկերվել, այս հարցին 
կանդրադառնանք Գրիգոր Լուսավորչի մասին գրելիս:

Հակոբոս առաքյալից ձախ, ինչպես արդեն ասացինք, պատկերված են, դեպի ձախ 
րնթացող հերթականությամբ, հետեւյալ սրբերր Բարսեղ Մեծր, ապա Ս. Ավերկիոսր, Ս. 
Վլասր եւ Գրիգոր Աստվածաբանր:

Ս. Ավերկիոսր (ծնվ. 167, նհտկ. 190 կամ 195 թ.) Հայոց Եկեղեցու Տոնացույց անցած 
սրբերից չէ: Նա քրիստոնեության առաջին դարերի նահատակներից է: Այնինչ այս շար
քում պատկերված են Ընդհանրական Եկեղեցու հայրապետներր, եւ նրանք բոլորն էլ 
հիշվում են Հայոց Տոնացույցում:

Կարծում ենք այստեղ հիշված է ոչ թե Ս. Ավերկիոսր, այլ Աբիսողոմ սարկավա- 
գր' հետեւյալ երկու պատճառներով: Նույն այս շարքում է գտնվում Վլաս եպիսկոպո- 
սր. ինչպես նաեւ Մուրավյովի հիշատակած սրբերի շարքում հիշվում է Ալեքսանդրիայի 
Պետրոս Հայրապետր: Վերջինիս օգնականն էր Աբիսողոմ սարկավագր: Եկեղեցական 
Տոնացույցում նրանց երկուսի տոնր կատարվում է նույն օրր Ս. Ծննդյան Ութօրեքին հա
ջորդող հինգշաբթի օրր: Ս. Վլասի տոնի օրվա համար Տ. Շնորհք արքեպս. Գալուստ- 
յանր գրում է, որ նրա հիշատակր կատարվում է դարձյալ Ս. Ծննդյան «Ութօրեքի կամ

Վարդավառին հաջորդող առաջին սրբոց օրը, նայած թե Զատիկը ուշ թե կանուխ կու-
գա»12:

Տոմարական նույն ընթացքով' որոշ տարիների, ինչպես այս տարի (2011 թ.), Ս. 
Վլասի տոնը նշվում է Ս. Պետրոս Հայրապետի եւ Աբիսողոմ սարկավագի հիշատակնե
րի հետ միասին:

Ինչպես ասացինք, Կիրիոնը նշում է, որ այս շարքում երկու սրբերի պատկերները 
ջնջվել են: Կարող ենք ենթադրել, որ այդ ջնջված պատկերներից մեկը եղել է հենց Պետ
րոս Հայրապետինը, որը չեն հիշում Մուրավյովից հետո Ախթալայի մանրանկարների 
մասին գրողները: Նույն ձեւով' քանի որ այս շարքում չի ստուգաբանվում Ս. Ավերկիոսը, 
կարելի է ենթադրել, որ, որոշակի վնասվածության պայմաններում, Աբիսողոմն է Ավեր- 
կիոս կամ Աբերկիոս ընթերցվել Կիրիոնի կողմից: Այս դեպքում ստանում ենք ներդաշնակ 
մի եռյակ նույն օրը տոնվող երեք սրբերով' Ալեքսանդրիայի Ս. Պետրոս Հայրապետը, 
նրա Աբիսողոմ սարկավագը եւ նրանց հետ միասին հիշվող Սեբաստիայի առաջնորդ Ս. 
Վլասը: Եթե նման բացատրությունը հիմնավոր համարվի, ապա դա անչափ կարեւոր 
կլինի եւ այն պատճառով, որ, Իկոնոստասային բնույթի այս պատկերաշարում, մենք կու
նենաք Հայոց Եկեղեցու տոնացուցային մի արտահայտություն, ինչը հայ քաղկեդոնիկ
ների այս տաճարն արդեն անգամ ծիսական առումով է մոտեցնում Հայոց Եկեղեցուն: Ի 
դեպ' նույն ձեւով, Հայոց Եկեղեցու Տոնացույցի թելադրանքով, կարելի է պայմանավորել 
եւ այն, որ այս բեմում ներկայացված են նաեւԲարսեղ Կեսարացին ու Գրիգոր Աստվա- 
ծաբանը, որոնց հիշատակը եւս մեր Եկեղեցին կատարում է հունվարին:

Այսպիսով' սրբերի վերին շարքի ձախ խումբը մի ամբողջություն է կազմում թե' տո
նացուցային առումով եւ թե'եկեղեցա-նվիրա-պետական, քանի որ այստեղ ներկայաց
ված են Բյուզանդական Եկեղեցու հայրերը եւ նշանավոր դեմքերը, որ թե' իբրեւ եկեղեցա
կան գործիչներ եւ թե' որպես եկեղե- ցական մատե- ն ա գ ի ր-  ներ, անվիճելի հեղինա
կություն էին Հայոց Եկեղեցում, ինչն արտահայտվել է նրանց' ինչպես երկերի գրաբար 
թարգմանություններով, այնպես էլ նրանց նվիրված մի շարք ստեղծագործություններով:

Այս խմբի համար, ամփոփելով, կարող ենք ասել, որ, հայ եկեղեցական Տոնացույ
ցին համահունչ ձեւով,այստեղ պատկերված են Բյուզանդական Եկեղե-ցու' նաեւ 
Հայոց Եկեղեցում կանոնացված սրբերը: Այնպես որ այս խումբը նույն ձեւով կարող է 
պատկերվել եւ Հայ Առաքելական Եկեղեցու տաճարների ներսում' առանց ծիսադավա- 
նական որեւէ հակասություն կամ անհամապատասխանություն ստեղծելու:

Կենտրոնական պատուհանի աջ կողմի շարքում' Ս. Սեղբեստրոսից աջ, ինչպես 
ասացինք, պատկերված են Ս. Հովհան Ոսկեբերանը, Անտիոքի Հայրապետ Ս. Կիպրիա- 
նոսը, Միլանի եպիսկոպս Ս. Ամբրոսիոսը եւ Ալեքսանդրիայի Ս. Աթանաս Հայրապետը: 
Այսպիսով' այս շարքը կարելի է անվանել հայրապետների շարք: Նրանցից Ս. Հովհան 
Ոսկեբերանը, թե' որպես եկեղեցական սուրբ եւ թե' որպես մատենագիր, սկսյալ Թարգ- 
մանչաց շրջանից, համաքրիստոնեական սրբերից' մեր Եկեղեցու թերեւս ամենասիրվածն 
ու նշանավորն է. նրա հիշատակին նվիրված տոն կա նաեւ եկեղեցական Տոնացույցում:

12 Տ. Շնորհք ա րքեպ ս. Գ ա լուստ յա ե, Համաքրիստոնեական սուրբեր, Երեւան, 1997, էջ 64:

Ս. Կիպրիանոսր նույնպես հայ ժողովրդական ամենասիրված եւ տարածված սրբե
րից մեկն է: ժողովրդական մեծ հավատք կա նաեւ նրա «Աղոթագրքի» հանդեպ, որր, 
Նարեկից հետո, կարելի է համարել սիրված համանման երկրորդ գիրքր հայ ժողովրդա
կան հավատավոր միջավայրում: Ինչպես գրում է Շնորհք պատրիարք Գալուստյանն այս 
«Աղոթագրքի» մասին' այն «Երուսաղեմի գրատունէն ամէնէն շատ սպառում ունեցած 
գրքոյկն է»13:

Աթանաս Ալեքսանդրացին եզրափակում է հայրապետների այս շարքր: Ավելին' Ս. 
Աթանասր, որպես Նիկիական հանգանակի նախանձախնդիր պաշտպան ու արիոսակա- 
նության անհաշտ ախոյան, առանձնահատուկ տեղ ունի Հայոց Եկեղեցու դավանաբա
նական րմբռնումների ձեւավորման գործում:

Այսպիսով' վերին այս շարքր, որ կարելի է անվանել հայրապետների շարք, լիովին 
համահունչ է Հայոց Տոնացույցին եւ դավանական րմբռնումներին, ուստի եթե չլինեին 
Ախթալայի եկեղեցու' հայ-քաղկեդոնիկ եկեղեցիներին բնորոշ մի շարք առանձնահատ
կություններդ որմնանկարների այս շարքր որեւէ ձեւով չէր հուշի նրա դավանական այս 
առանձնահատկության մասին, եւ նույն այս շարքր համանման հաջողությամբ դարձյալ 
կարող էր պատկերվել նաեւ Հայ Առաքելական Եկեղեցու որեւէ տաճարի խորանի նկա- 
րա շարում:

Որմնանկարների երկրորդ շարքում' ձախ կողմում, գտնվում են Հռոմի Կղեմես Հայ- 
րապետր, Մծբնա Հակոբ Հայրապետր, Գրիգոր Սքանչելագործր Նեոկեսարիայի առաջ
նորդդ Երուսաղեմի Կյուրեղ Հայրապետր, եկեղեցական նշանավոր մատենագիր Եւսե- 
բիոս Կեսարացին եւ Դիոնիսիոս Արիսպագացին: Այս շարքում պատկերված վեց սրբերից 
հինգր եկեղեցու հայրապետներն են, իսկ մեկր եկեղեցու եւ այդ հայրապետների պատ- 
մությունր գրած մատենագիրդ

Նույն ձեւով այս վեցից հինգր Հայոց Եկեղեցում տոնվող սրբերն են, իսկ Եւսեբիոսր 
կարեւոր տեղ է գրավում հայ թարգմանական գրականության մեջ: Նրա «Եկեղեցական 
պատմությունր» հայ եկեղեցական պատմագրության կարեւոր սկզբնաղբյուրներից մեկն 
է եղել:

Խորանի որմնանկարների սրբերի այս երկու շարքերի գաղափարական-քաղաքա- 
կան ծրագիրդ սակայն, բացահայտվում է ներքեւի շարքի աջ կողմի որմնանկարներով եւ, 
ի մասնավորի, Ս. Գրիգոր Լուսավորչի պատկերով: Ս. Գրիգորր դառնում է այն առանցքր, 
որի շուրջր մի ամբողջություն են կազմում եւ պարզվում այս պատկերաշարում ներկա
յացված Ս. Սեղբեստրոսր, Ս. Ամբրոսիոսր, Ս. Կղեմեսր, Մծբնա Հակոբ Հայրապետր եւ 
Եւսեբիոս Կեսարացին:

Երկրորդ շարքի աջ կողմի խումբն սկսվում է Ս. Գրիգոր Լուսավորիչով: Սա առաջին 
դեպքր չէ, երբ հայ քաղկեդոնիկների եկեղեցիներում կենտրոնական տեղ եւ դեր է հատ
կացվում մեր հավատո հորր: Ավելին' Ս. Գրիգորի կենտրոնական այս դիրքով է ստուգա
բանվում եւ այն հարցր, թե ինչու է, խորանի սրբերի շարքում, գլխավոր կենտրոնական 
դիրքում պատկերվել Ս. Սեղբեստրոս Հռոմի Հայրապետր, ապա նրա հետ նաեւ Միլանի

13 Տ. Շնորհք ա րքէպ ս. Գ-ալուստյաե, Համաքրիստոնեական սուրբեր, էջ 62:

Ս. Ամբրոսիոս Հայրապետր, իսկ ներքեւի շարքում տեղ են գտել Հռոմի Ս. Կյուրեղ Հայրա- 
պետր, եկեղեցական մատենագիր Եւսեբիոս Կեսարացին եւ Մծբնա Հակոբ Հայրապետր: 
Բացառությամբ վերջինի, մյուսներր պատկանում են Հռոմեական Եկեղեցու հայրապետ- 
ների շարքին եւ այստեղ պատկերված են որոշակի գաղափարաքաղաքական ծրագրով: 

Ինչ վերաբերում է Մծբնա Հակոբ Հայրապետին, վերջինիս պատկերումր բեմի սրբե
րի շարքում իկոնոստասային որեւէ կանոնով պայմանավորված չէ: Ինչպես ասացինք, 
դեռեւս Մուրավյ ովն է իր տարակույսներր հայտնել այն մասին, թե ինչ սկզբունքով են 
րնտրվել խորանում պատկերված սրբերր:

Վերր հիշված այս շարքից Մծբնա Հակոբ Հայրապետի րնտրությունր վստահաբար 
կարելի է ասել, որ բացառապես պայմանավորված է հայ եկեղեցական հետեւյալ երկու 
ավանդություններով: Համաձայն առաջինի' Աստծո կողմից նրան Արարատի ստորոտին 
տրվել է Նոյան տապանի մասունքր: Մեր մատենագրությունում այս մասին առաջինր 
գրում է Բուզանդր: Պատմիչն ասում է, որ Արարատր բարձրանալիս, «երբ նա սաստիկ 
հոգնած էր, վերր' կատարի մոտ, դժվար տեղերում ուժասպառ եղավ եւ քունր տարավ: 
Եւ Աստծու հրեշտակր եկավ ու նրան ասաց. «Հակո՜՛բ, Հակոբ»: Եւ նա ասաց. «Այստեղ 
եմ» (լսում եմ): Եւ հրեշտակն ասաց. «Տերր քո աղաչանքներն րնդունեց եւ խնդիրդ կա
տարեց. այդ, ինչ որ գլխիդ տակր դրված է, տապանակի փայտերից է. ինքս բերի քեզ 
համար, այնտեղից է. էլ չաշխատես (տապանր) տեսնել, Տերր այսպես կամեցավ»: Նա 
մեծ խնդությամբ ոտքի կանգնելով' երկրպագում էր Տիրոջր մեծ գոհությամբ եւ տեսնում 
էր տախտակր...: Առնելով շնորհատուր պարգեւր ինքր եւ իր հետ եղողներր այնտեղից ետ 
էին դառնում ու գնում իրենց ճանապարհր»14:

Հայ մատենագրության մեջ կա նաեւ այս Հայրապետի վարքր «Պատմութիւն Սրբոյն 
Ցակովբայ Մծբնայ Հայրապետին»: Այս գործում ասվում է, թե Հակոբ Հայրապետր ցան
կանում է ձեռք բերել Նոյան տապանի մասունքից, քանի որ արիոսականներր ժխտում 
էին, որ մարդկությունր տապանի միջոցով է փրկվել: Այդժամ Մծբինից Մարուքե անունով 
մի ճգնավոր Հակոբ Հայրապետին խնդրում է, որ ձեռք բերի մի մասունք Նոյան տապա
նից, որի համար նա գալիս է Հայաստան, եւ այստեղ հրաշքով նրան տրվում է այդ մա
սունքր15:

Մեր Եկեղեցին առանձին մի տոնով է նշում Մծբնա Հակոբ Հայրապետի հիշատա- 
կր: Նրան նվիրված առանձին շարակնոցային կանոն կա: Ս. Հակոբի տոնին նրա անունր 
կրող վանքեր ու եկեղեցիներ կատարվող ուխտագնացություններր ժողովրդական ամե- 
նասիրված ուխտագնացություններից են:

Երկրորդ պատճառր, որով Ս. Հակոբր սերտորեն կապվում է Հայոց Եկեղեցու հետ, 
այն է, որ մեր մատենագրության մեջ ասվում է, թե ազգականներ էին Ս. Գրիգորն ու Ս. 
Հակոբր, որով Մծբնա Հայրապետր կապվում է նաեւ Լուսավորչի տոհմի հետ16: Այսպի- 
սով' Ս. Հակոբր, րնդհանուր քրիստոնեական սուրբ լինելով հանդերձ, առաջին հերթին

14 Փ ա ւստ ոս Բ ուզա նդ, Պատմութիւն Հայոց, աշխտ. Ստ. Մալխասյանց, Երեւան, 1987, էջ 39:
15 Տես «Սոփերք հայկականք», գիրք ԻԲ, Վենետիկ, 1856, էջ 24:
16 Տես անդ, էջ 5:

ընկալվում է որպես մեր Եկեղեցու սրբերից մեկը եւ Ախթալայի եկեղեցու խորանին պատ
կերված է Ս. Գրիգորի հետ միասին' նույն շարքում:

Գրիգոր Լուսավորչին կենտրոնական դիրքում պատկերելը կարելի է համարել միջ- 
դավանական ունիվերսալիզմի յուրօրինակ մի արտահայտություն: Որպես համաքրիս
տոնեական սուրբ' նա կարող է պատկերվել ավանդական բոլոր եկեղեցիներում, այդ 
թվում նաեւ' վրացական, անմիջականորեն առնչվելով ու հարաբերվելով նաեւ վրաց 
դարձի ու Վրաց Եկեղեցու սկզբնավորման հետ: Պատահական չէ, որ Ս. Գրիգորի վարքը 
թարգմանվել է նաեւ վրացերեն17: Գրիգոր Լուսավորիչը նույն այս շրջագծում, բնականա
բար, արդեն ոչ միայն դավանաբանորեն ընդունելի, այլեւ ազգային պատկանելությամբ 
առավել հոգեհարազատ էր դիտվելու հայ քաղկեդոնիկների համար:

Անհրաժեշտ է, սակայն, նշել, որ Բյուզանդական Եկեղեցում, պատմական որոշակի 
ժամանակահատվածներում, Լուսավորչի առանձնակի հարգությունը եւ նրա պատկերու
մը եղել է նաեւ ժամանակի որոշակի քաղաքական ծրագրերի արտահայտություն: Այս 
հարցին, հենց արվեստագիտական տեսանկյունից, անդրադարձել է Սիրարփի Տեր-Ներ- 
սիսյանը' «Գրիգոր Լուսավորչի դիմանկարները բյուզանդական արվեստում» հոդվածում: 
Բյուզանդական միջավայրում ստեղծված ավանդությամբ ասվում է, որ Վասիլ Առաջինը 
սերվում էր հայ Արշակունիներից: Այս մասին նախ գրում է Փոտ պատրիարքը' Վասիլի 
ծագումնաբանությունը հասցնելով մինչեւ Արշակունիները, ապա' բյուզանդական կայսր 
Կոստանդին Ծիրանածինը (թգվ.' 905-959 թթ.)' «Վասիլ Ա Մակեդոնացի կայսեր կեն
սագրությունը» գործում: Վասիլի մասին Ծիրանածինն ասում է. «Վասիլ կայսրը ծագու
մով Մակեդոնիայից էր, ազգությամբ հայ Արշակունի»18:

Կ. Պոլսի Ս. Սոֆիայի տաճարում Ս. Գրիգորի որմնանկարը գտնվում է Բարսեղ Կե- 
սարացու եւ Գրիգոր Նազիանզացու որմնանկարների կողքին, ինչպես որ Ախթալայի եկե
ղեցում է նա գտնվում կապադովկիական այս մեծ հայերի հետ մի պատկերաշարում: Ս. 
Սոֆիայի տաճարում նման բացառիկ տեղ հատկացնելը, ինչպես գրում է Ս. Տեր-Ներսիս- 
յանը, կատարվել է' հիշեցնելու Վասիլ Առաջինի հայկական ծագման մասին: Այն նաեւ 
ուներ հետեւյալ քաղաքական ենթաիմաստը: Վասիլը, լինելով հայ Արշակունի, բնակա
նաբար կարող էր հավակնություն ունենալ նաեւ հայ Արշակունիների գահի, այսինքն' 
Հայաստանի հանդեպ, առաջ քաշելով հայ-բյուզանդական միության գաղափարը, որի 
դեպքում, բնականաբար, առանցքային տեղ պետք է հատկացվեր Ս. Գրիգորին19:

ժ Գ  դ. սկզբում' Ախթալայի որմնանկարների ստեղծման ժամանակ, քաղաքական 
այս ենթիմաստը պետք է հարստանար մի նոր բովանդակությամբ' կապված արդեն Խա
չակրաց արշավանքներից Կիլիկիայի հայկական պետության ունեցած ակնկալիքների 
հետ, որոնց խտացված արտահայտությունն է այդ արշավանքների ժամանակ ամբողջա
ցած ու վերախմբագրված «Դաշանց թուղթը», Տրդատի ու Կոստանդիանոսի եւ Ս. Գրի
գորի ու Հռոմի Սեղբեստրոս հայրապետի միջեւ հաստատված սիրո եւ գործակցության

17 Տես Պ . Մ ուրա դյա ն, Ագաթանգեղոսի վրացերեն խմբագրություններ, Երեւան, 1982:
18 «Օտար աղբյուրները Հայաստանի եւ հայերի մասին», Բյուզանդական աղբյուրներ, հտ. 8-րդ, աշխտ. Հ. 

Բարթիկյանի, Կոստանդին Ծիրանածին, Երեւան, 1970, էջ 33:
19 Տես Ս. Տ ե ր ^ ե ր ս ի ս յա ն , Հա յ արվեստը միջնադարում, Երեւան, 1975, էջ 65:

դաշինքի պատմությունն է եւ որի առաջին եւ գլխավոր սկզբնաղբյուրն Ագաթանգեղոսի 
«Պատմությունն» է: Այստեղ, սակայն, Սեղբեստրոսի փոխարեն, հիշվում է Հռոմի Հայ
րապետ Եւսեբիոսր: Կոստանդիանոսի ու Եւսեբիոսի' Տրդատին ու Ս. Գրիգորին Հռոմում 
^դունելու մասին Ագաթանգեղոսր գրում է. «...Աստուածակարգ թագաւորն պատուա- 
կալ աթոռոյն Կոստանդիանոս, եւ հայրապետն մեծ, արքեպիսկոպոսն աշխարհամուտ 
դրանն, որում անուն կոչէր Եւսեբիոս' մեծաւ սիրով պատիւ արարեալ' րնդառաջ ելանէին, 
եւ տուեալ միմեանց զհանգիտապատիւ ողջոյնն' ուրախ լինէին»20:

ժԱ  դարից սկսած, սակայն, Եւսեբիոսի փոխարեն հիշվում է Ս. Սեղբեստրոսր: Մշո 
հռչակավոր «ճառրնտիրում», որր գրված է ժԲ  դարում, բերված է Մշո Առաքելոց վանքի 
«Պարգեւագիրր», որր, րստ Մամիկոնյան Չորտվանել իշխանի, հունարեն գրվել է Լուսա- 
վորչի ձեռքով եւ 1079 թ. նույն Չորտվանել իշխանի կողմից թարգմանվել հայերեն: Այս 
պարգեւագիրր, անկախ նրանից, թե որքանով է վավերական, իր վերախմբագրումների 
մեջ արտահայտում է ժԱ -ժԲ  դարերի եկեղեցաքաղաքական իրողություններր: Նրա
նում, որպես թե Ս. Գրիգորի կողմից, ասվում է. «...Մեծամեծ պատուով եւ ամենաշատ 
սիրով րնկալեալ եղաք յաստուածասէր եւ բարեպաշտ արքայէն Կոստանդիանոսէ եւ ի 
սուրբ առաքելանման հայրապետէն Սեղբեստրոսէ, կացեալ ժամանակս ինչ առ նոսին, 
Դաշն սիրոյ եւ միաբանութեան եդաք առ միմեանս»21:

Ս. Գրիգորն ու Ս. Սեղբեստրոսր միասին են հիշվում նաեւ ժ Գ  դարի (երբ ստեղծվել 
են նաեւ Ախթալայի որմնանկարներր), մատենագրության մեջ: Գանձակեցին գրում է, որ 
Ս. Գրիգորն ու Տրդատր գնացին Հռոմ' տեսնելու «Մեծ թագաւորին Կոստանդիանոսի 
եւ Սրբոյ հայրապետին Սեղբեստրոսի, դնել ուխտս եւ դաշինս ի մէջ իւրեանց»22: Հա
մանման ձեւով է գրում, դարձյալ ժ Գ  դարի պատմիչ, Վարդան Արեւելցին. «...Եդին երկու 
արքայքն եւ երկու պատրիարքն' Գրիգոր եւ Սեղբեստրոս, դաշն ուխտի»23:

Սեղբեստրոսր Հռոմեական, Բյուզանդական ու Վրացական եկեղեցիներում ոչ այն
քան հայտնի հայրապետներից է եւ հայ քաղկեդոնական միջավայրում հիշվում է գերա
զանցապես Կոստանդիանոսի հետ միասին' Տրդատի ու Ս. Գրիգորի հաստատած դաշին
քով: Այնպես որ Ախթալայում եւս' խորանի գլխավոր դիրքում, Հակոբոս Տյառնեղբոր հետ 
նրան պատկերելր պայմանավորված է ոչ թե Հռոմում, Բյուզանդիայում կամ Վրաց Եկե
ղեցում նրա հանդեպ եղած հարգության աստիճանով, այլ որ Սեղբեստրոս Հայրապետի 
անունր կապվում է Լուսավորչի հետ:

Ի դեպ' նույն այս շարակարգում Եւսեբիոս մակագրությամբ սուրբր կարող է ոչ թե 
Կեսարացին լինել, այլ հենց այն Եւսեբիոս Հայրապետր, որ հայ պատմիչների հավաստ- 
մամբ Կոստանդիանոսի հետ կնքել է Դաշինքի թուղթր: Այդ դեպքում կարելի է ասել, որ 
Դաշինքր կնքած Հայրապետր յուրօրինակ ձեւով երկատվել է' բյուզանդական ակնկա
լիքների շրջանի հայ մատենագրության մեջ' րնկալվելով որպես Եւսեբիոս Հայրապետ, 
իսկ հռոմեական ակնկալիքների եւ հատկապես Խաչակրաց շրջանում' որպես Սեղբեստ-

20 Ա գա թ ա եգեղոս, Պատմութիւն հայոց, աշխտ. Ա. Տեր-Ղեւոնդյանի, Երեւան, 1983, էջ 486:
21 Հ . Ղ. Ալիշաե, Արշալոյս քրիստոնէութեան հայոց, Վենետիկ, 1920, էջ 196-197:
22 Կ իրա կոս Գ-աեձակէցի, Պատմութիւն Հայոց, աշխտ. Կ. Ա. Մելիք-Օհանջանյանի, Երեւան, 1961, էջ 11:
23 «Հաւաքումն պատմութեան Վարդանայ վարդապետի», Վենետիկ, 1862, էջ 40:

րոս Հայրապետ: Նույն այս երկատվածությունն իր արտահայտությունն է գտել Ախթա
լայի եկեղեցու խորանի սրբերի պատկերներում:

Որմնանկարների ստեղծման ժամանակ քանի որ հայ-հռոմեական դաշինքի գաղա- 
փարր կապված էր Սեղբեստրոսի հետ, ուստի կենտրոնական դիրքում նա է պատկեր
վում: Միաժամանակ, քանի որ մինչեւ ժ  դարն րնկած աղբյուրներում այն կապվում էր Եւ- 
սեբիոսի հետ, ուստի սրբերի պատկերաշարի երկրորդ շարքում, Ս. Գրիգորից ձախ րնկած 
խմբում, պատկերվում է Եւսեբիոս Հայրապետր: Ս. Գրիգոր-Սեղբեստրոս, Տրդատ-Կոս- 
տանդիանոս դաշինքի րնդգծմանն է ծառայում նաեւ Ախթալայի եկեղեցում Ս. Սեղբեստ
րոսի համար արված հունարեն մակագրությունր, ուր ասվում է. «Հռոմի պապ, որ մկրտել 
է Կոստանդիանոս Մեծին»24:

Ս. Գրիգորից աջ պատկերված են Գերմանոս Հայրապետր, Ամփիլոքոս Իկոնացին, 
Գրիգոր Ակռականդացին, Թադեոս Թեսաղոնիկեցին եւ Պողոս Ցարեգրադցին: Նրան
ցից ոչ ոք թեեւ չի հիշվում հայ եկեղեցական Տոնացույցում, սակայն Գերմանոս եւ Գրիգոր 
Ակռականդացի հայրապետներր հիշվում են «Ցայսմաւուրքում»' համապատասխանա
բար մայիսի 12-ի եւ նոյեմբերի 23-ի ներքո, որով որոշակիորեն կապվում են հայ եկեղե
ցական ավանդույթին25:

Խորանի ուղիղ դիմաց' արեւմտյան պատին, դարձյալ ողջ հասակով, պատկերված 
են Վրաց Եկեղեցու վեց սրբեր: Այսպիսով' արեւելյան ու նրան դիմահայաց արեւմտյան 
պատերր ներկայացնում են եկեղեցաքաղաքական մի խոր ծրագրի վրա հիմնված պատ
կերաշար, համաձայն որի խորանի վերին շարքում Ընդհանրական Եկեղեցու' առավել 
մեծ տարածվածություն ունեցող սրբերն ու հայրապետներն են: Երկրորդ շարքում նրանց 
հաջորդում են Հայոց Եկեղեցում եւս տոնելի ու հիշատակելի սրբերր, սակայն մի փոքր 
ավելի տեղային րնդգրկմամբ: Ապա որոշակի սահմանային դիրքում Ս. Գրիգոր Լուսավո
րիչն է, ում հաջորդում են ավելի բյուզանդա-վրացական րնդգրկում ունեցող սրբերր: Այս 
շարքր արեւմտյան պատին ավարտվում է Վրաց Եկեղեցու վեց սրբերով: Նման շարքում 
Ընդհանրական եւ Վրաց եկեղեցիների միջեւ կապող օղակ է դառնում Ս. Գրիգորր: Այս
պիսի պատկերային ծրագիր կարող էր հղանալ միայն շեշտված ազգային ինքնագիտակ
ցություն ունեցող հայ վարպետր:

Ավագ խորանի այս որմնանկարների եկեղեցաքաղաքական բազմաշերտությանն 
անդրադարձել է նաեւ Լիդովր: Ինչպես նա է գրում' թե' Հայ եւ թե' Բյուզանդական եկե
ղեցիների համար րնդհանուր սրբերի միջոցով հայ քաղկեդոնականներր ցանկացել են 
ցույց տալ իրենց կապն ազգային մշակույթի ավանդներին' միաժամանակ նպատակ ու
նենալով րնդգծել Հայոց Եկեղեցու հետ սկզբնապես ունեցած րնդհանրությունր: Նույն 
այս ձգտմամբ է բացատրում եւ այն հանգամանքր, որ Անիի' Տիգրան Հոնենցի եկեղեցում, 
Լուսավորչից բացի, պատկերված են նաեւ Ս. Արիստակեսն ու Ս. Վրթանեսր, որ, ի տար
բերություն Ս. Գրիգորի, չեն կանոնացվել Հունա-Վրացական Եկեղեցու կողմից26:

Ինչ վերաբերում է Հռոմեական Եկեղեցու հայրապետների պատկերմանր, իր իսկ

24 Ա. Լիդով, էջ 131:
25 Տես «Յայսմաւուրք», էջ 563 եւ 198:
26 Տես Ա. Լիդով, էջ 131:

բնորոշմամբ, Հռոմից այդքան հեռու մի վայրում' Լիդովը գրում է, որ այս հանգամանքը 
կարելի է բացատրել միայն ժ Բ -ժ Գ  դարերի Հայաստանի եկեղեցա-քաղաքական իրա
վիճակով, երբ Հայոց Եկեղեցու համար տարածված էր միության'Ունիայի գաղափարը: 
Բստ Լիդովի' այս շրջանի հայ-հռոմեական եկեղեցական հարաբերություններին զուգա
հեռ, մի շարք փաստեր ցույց են տալիս այն առանձնահատուկ ընդհանրությունը, որ կար 
Հայ-քաղկեդոնիկ եւ Հռոմեական Եկեղեցիների միջեւ:

Ա. Լիդովը պատահական չի համարում այն հանգամանքը, որ վրաց արքունիքի շա
հերը Հռոմի պապի մոտ 1223 թ. ներկայացնում է ոչ թե վրաց արքեպիսկոպոսը, այլ Անիի 
քաղկեդոնիկ եկեղեցու եպիսկոպոսը: Այս թվականից մի քանի տասնամյակ անց' Զաքա- 
րեի ցեղակից Շահնշահը, Անիի իր նստավայրում հանդիպելով պապական դեսպան 
Ռուբրուկին, նրան ասում է, որ իր առաջնորդության շրջանների հայ-քաղկեդոնիկները 
Հռոմեական Եկեղեցու հետեւորդներ են, եւ, Պապի օգնությամբ, պատրաստ են բոլոր այդ 
շրջանները միացնել Հռոմեական Եկեղեցուն27:

Ա. Լիդովը միաժամանակ շեշտում է, որ Ունիայի այս գաղափարը նաեւ չէր նշա
նակում հայ-քաղկեդոնիկների հեռացումը հունա-ուղղափառ դավանանքից: Ինչ վերա
բերում է Ս. Գրիգորի գրաված դիրքին այս պատկերաշարի ողջ համատեքստում' Լիդովը 
գրում է, որ թեմաների ընտրությամբ հայ քաղկեդոնիկները ցանկացել են նաեւ ցույց տալ 
իրենց կապը հայ ազգային ավանդույթի հետ: Այստեղ առանձնակի կարեւորություն էր 
տրվում Ս. Գրիգոր Լուսավորչին պատկերելուն: Ախթալայում կարեւոր տեղ է գրավում 
նաեւ հայ-վրացական ընդհանրության թեման, որի համատեքստում եւս Գրիգոր Լուսա
վորչի կերպարը կարեւորվել է որպես ողջ Կովկասի Լուսավորչի28:

Ի հավելումն Ա. Լիդովի այս մեկնաբանության' ասենք, որ Լուսավորիչ-Հռոմի հայ- 
րապետներ կապակցությունը, Լուսավորչի հանդես գալը բացատրվում է ոչ միայն որպես 
Հունա-Վրացական Եկեղեցու կողմից ընդունված սրբի: Այն նաեւ բացատրվում է հայ- 
քաղկեդոնիկների' Հռոմի աջակցությամբ, հայ ժողովրդի ազատագրման ժամանակի 
ընդհանուր հայկական ակնկալիքով, որը մեկ անգամ եւս գալիս է հավաստելու, որ դավա
նական անջրպետը չի սահմանափակել հայ-քաղկեդոնիկների ազգային ինքնագիտակ
ցությունը. նրանք ապրել են քաղաքական նույն ձգտումներով ու ակնկալիքներով, ինչպես 
մնացյալ հայությունը:

Ասվածը հավաստվում է նաեւ պատմաքաղաքական եւ դավանամշակութային նույն 
միջավայրում ստեղծված Քոբայրի վանքի գլխավոր եկեղեցու որմնանկարներով:

Այն եւս կոմպոզիցիոն-պատկերագրական նույն երկշերտ կառուցվածքն ունի: 
Վերեւում Տիրամայրն է' Մանկան հետ: Երկրորդ շարքում Ս. Հաղորդության տեսարանն 
է պատկերագրական այն նույն կառուցվածքով, ինչպես Ախթալայում է: Վերջապես եր
րորդ շարքում, դարձյալ ինչպես Ախթալայում, պատկերված են Բնդհանրական Եկեղեցու 
ութ սրբեր, որոնցից մեկի պատկերն ընդհանրապես ջնջված է, իսկ մյուսը բավական վատ 
է երեւում: Որմնանկարների պահպանվածության այժմյան աստիճանում, ընդհանուր

27 Տես անդ, էջ 133:
28 Տես անդ, էջ 136:

եկեղեցական պատկերագրության շրջանակում, սրբերի այս շարքում կարելի է անհա
տապես տարբերակել Ս. Գրիգոր Աստվածաբանին, Ս. Բարսեղ Մեծին, Ս. Հովհան Ոս
կեբերանին եւ Ս. Կյուրեղ Ալեքսանդրացուն29: Թե' Ախթալալում եւ թե' այստեղ նրանք 
պատկերված են ողջ հասակով:

Ինչպես տեսնում ենք' բոլոր այս սրբերր Ընդհանրական Եկեղեցու սրբեր են, որոնց 
գործերից շատերր հայերեն են թարգմանվել դեռեւս Թարգմանչաց շրջանում:

Թե' Հայոց Եկեղեցու եւ թե' Բյուզանդական ու Վրաց եկեղեցիների համար րնդունելի 
այս սրբերի պատկերումր, ինչպես Ախթալայի եկեղեցու խորանի որմնանկարում, այնպես 
էլ Քոբայրում, գալիս է վկայելու դավանական նույն հանդուրժողության եւ րնդհանրութ- 
յունների որոնման ձգտման մասին: Հայ քաղկեդոնիկներր ձգտել են պատկերել այն, ինչ 
միացնում է եւ րնդհանուր է դավանական տարբերություններ ունեցող եկեղեցիների եւ 
նույն ժողովրդի համար: Այսպիսով' Քոբայրում եւս հայ քաղկեդոնիկներր պատկերել են 
այնպիսի սրբերի, որոնք սրբերն են նաեւ Հայոց Եկեղեցու:

Պատկերագրական առումով եւս դրանք մի րնղհանրություն են գծում թե' Ախթալա
յի որմնանկարների եւ թե' հայկական ձեռագրերի մանրանկարների դիմապատկերների 
նույնանուն սրբերի հետ, որր մեկ անգամ եւս գալիս է վկայելու այս որմնանակների' րնդ- 
հանուր քրիստոնեական պատկերագրության շրջանակում, հայ արվեստի միջավայրով 
ստուգաբանվելու մասին:

29 Տես «Քրիստոնյա Հայաստան» Հանրագիտարան, Երեւան, 2002, էջ 1058:


